
Euj' dé  bourou  bî  eune... 
 

Paroles et musique: Michel Lefèvre 
 

Ecoute : http://www.youtube.com/watch?v=FzfaZDZiWzg  
Backing : http://www.lariguette.org/mp3/Bourouback.mp3 

 
1 

Euj ' transpirois comme eune biètte,  
Je n'savois pu ahu m'mètte, Ca couloit dé mes bottines,  

Quand in coumarâd'd'e  L'ssines 
m'a dit : dallones au cabareu, pou nos désaltèreu 

mi  j'li dis pouquau nieu, euj'dois justemé picheu, i m'a rèpondu ... 
 

Euj'dé bourou bî  eune, eune bonne blanque d'Hoegarden (bis) 

Euj'dé bourou bî eune , ou deux,eune bonne blanque d'Hoegarden, 
 ou chau qu'vos voleu.  

 
2 

L'idée n'ètoit nieu biette, 
 j'avois eune langue d'in mètte 

euj'l'ai donc acouteu , esannes nos sommes rétreu 
à peine les pintes commandées, 
 on r'commandoit eune tournée 

mi j'dis : l'dernière, c'eut pour mi, 
on n'va nieu s'quitteu lainsi, et i m'a rèpondu... 

3 
Apreu l'chinquième tournée, eum' kemise ètoit perchée 

l'aute me racontoit ses bièstries,  
ses vacances en Abyssinie 

j'ètois prètt' à m'leveu, j'préds mes yards pou payeu 
eum'n'amisse voloit rèsteu,  

eul dernière avant d'dalleu,et j'li ai rèpondu... 
 

refrain:        euj' dé  bourou  co  bieu  eune... 

 
4 

On d'a co bu trois, quatt', il ètoit minuit moins quatt' 
et pa l'porte du cabareu, comme in tcheu prètt'à s'lanceu 

euj'vois m(feumme qui va rétreu,  
fin prètte pou m'enguirlandeu 

elle s'avanche padvant mi, et dit  fainéant, vos êtes chi  

et j'li ai rèpondu... 
 

J' ètois v'nu dé boire eune, et vous, dé volée eune ? 
eune bonne blanque d' Hoegarden. J'étois v'nu dé boire eune ou deux  

et no povons ralleu................si vos voleu . 

 
 

http://www.youtube.com/watch?v=FzfaZDZiWzg
http://www.lariguette.org/mp3/Bourouback.mp3

CŒUR QUI BUQUE 

Paroles et musique: Michel Lefèvre 
 

 
Quand on admire eul diméch tavau nos biaux villach’ 
nos rivieres nos églises qui ont djà n’miyette d’âge 

quand on minche no paielle bieu kaude au fil de l’iau 
vos aveu biau cacheu vos n’trouvreu rieu d’pu biau 

et tout au fond d’ no tiette  i a n’saqueu qui no pousse 
Eune vraie envie d’fé fiette C’eut pu fort que d’l’amour 

 

I a no Coeur qui buque  no réd tout éffrouyeu 
I a no cœur qui buque no répli d’binésteu 

Et c’eut tou no plaisi d’êtes avec vous d’auchi 
On a eu bran mée d’chance d’naît ‘ chi l’jou d’no  naissance 

 
Quand on s’apprett à mingeu  l’prumieu quartieu d’masteilles 

Quand on eut tout bleu d’faim  Qu’on attéd depuis l’veille 
Quand on s’artrouve tertoutes preu du pont du moulin 

Quand on attéd l’prumière et tapant de nos mains. 
Et au fond d’no mémoire, I  a l’horloche  qui trottine 

On r voit tout no n’histoire C’eut pu fort que d’l’amour 
 

Quand nos vèyons ,vanseu nos geiants su nos plaches 
Quand saint martin s ebranle pou jweu no grand gouyasse 

Quand eul bergeu david s’prepare à stikeu s’balle 
Et qu’apreu l’bonimée eun vraie tension s’installe 

et au fond d’vo boudenne Y a n’ saqueu qui no gin –ne 
Vos n’saries nieu comprenne 

C’eut pu fort que d’l’amour 

EUL DUCASSE D’ ATH 

 Ducarme  
 

Ecoute : http://www.youtube.com/watch?v=xxYUNo78CmI  
 

Sans m’fait prieu, puisqu’i faut qu’j’y passiche 
euj’va vos dir’ eune toute petite canchon 

Tout c’que j’demande, ce qu’elle vos amusiche 
et pou vos plaire, j’parleari é wallon 

me c’ne gne du jargon d’Lille 
de Tournai, ni du Montois 

Mi j’ain - m’ mieux l’patois de m’ville 
Ce dé l’caractète athois 

 Vos parleu d’no ducasse, pour mi , c’eut in plaisi 
a des zéfants d’Gouyasse, euj’cois qu’ça plait toudis 

 
Eul grosse cloque sounne, c’eut Gouyasse qu’on marie 

on cant’ les vièpp’s d’vant l’consey communal 
à l’occasion de c’belle cérémonie,  

dé chaque famille, euss’t’in vèritâb’régal 
cheu les pauv’s comme cheu les rich’s 

pou bieu coumécheu l’ducasse 
tout côteu, faut qu’on mingiche  
in morciau d’eul tarte Gouyasse 

  
L’ducasse d’Ath , euss’t’eune fiètte comme i n’d’a nieu beaucop 

eul ciun qui dit qu’c’ée biètte pour mi c’n’eut foc in sot 

 
Apreu quatre heures, on sèrr’ toutes les fabriques 

on n’travaille pus : tout l’monde eut au plaisi 
on s’ée va fé in tour dé les boutiques 
fin contée d’vire eul ducasse arveni 

au soir, à 8 heures et d’mie, sans soupeu , n’eut ti nieu vrai 
su l’marcheu, vos s’écouries acouteu l’porte de Tournai 

 
Meu l’pu biau jou pou nousautes, c’eut l’diméche 

quand eul soleyl, euss’moutrant bon’éfant 
veut bieu s’fé vir èt briyeu su’l’cortéege 

nos sommes fins fiers de nos biaux gèyants 
no cœur bat dé no poitrine quand nos vèyons nos pompieus 
les bleus èt les zouaves de L’ssines dèfileu d’in air guèrrieu 

 
D’Tirant , d’Sanson, d’l’Aique èt d’Mam’zelle Victoire 
D’Gouyasse, de s’feumme, je n’dois nieu vos parleu 

aussi bieu qu’mi, vos saveu leu n’histoire 
qu’in éfant d’Ath eun’peut nieu ignoreu 

c’eut eune coutume fort antique que nos savons respecteu 
et nos s’foutons d’eul critique qu’on fait d’nous à l’ètrangeu 

 
meu c’qu’on a nieu l’occasion d’vir  souvé 

et qu’pou trouveu, i fauroit courri long 
c’eut des biaux cars comme les ciuns qu’chaque année 

 avec plaisi, toudis, nos arvèyons 

http://www.youtube.com/watch?v=xxYUNo78CmI

habiyées comme des princesses 
jonnes, fraîches, pleines de santeu 

nos admirons nos déyesses 
dée tout l’èclat de leu biauteu 

 
malheureusemé, n’a nieu d’roses sans épènnes 

euj brairois bieu eul lundi évèyant 
nos brav’s géants dé tout l’ville  alleu tenne 

de porte à porte leu main comme des mendiants 
quand leu tournée eut finie 
et qui s’ervont au château 
sans minti meu vos diries  

qui sont pleins comme des pourchaux 
 

i a longmé qu’c’eut toudis l’min-me affaire 
et c’eut ainsi qu’ca pass’ra tous les ans 

quand aux grincheux, no sarons les fé taire 
é méprisant leus blâques et leux cancans 

et quand l’samedi de no ducasse 
vos étèdreu l’cloque souneu 

pou l’mariach du grand Gouyasse avec mi vo cantreu 
 

 L’ducasse d’Ath , euss’t’eune fiètte comme i n’d’a nieu beaucop 
eul ciun qui dit qu’c’ée biètte pour mi c’n’eut foc in sot 

final  : L’ducasse d’Ath , euss’t’eune fiètte comme i n’d’a nieu beaucop 
eul ciun qui dit qu’c’ée biètte pour mi c’n’eut foc in sot. 

EUL CRON LOUIS 

Ecoute : http://www.youtube.com/watch?v=8fvFVMCjfU0  
Backing : http://www.lariguette.org/mp3/CronLouisback.mp3  

 
Eul canchon que j’vos dit chi , 
c’eut l’histoire du Cron Louis 
natif d’ eul Porte de Tournai ,  
à l’hamiau des maus contées 
Naïs , eul’ rousse avoit dit ,  
eul cron Louis sara pour mi 

eul jou que je l’marierai ,  
eul pan de s’n’habit, j’coup’rai 

refrain 

Pou un jou d’fiètte aussi heureux, on avoit réuni 
tous les parés, tous les toffieus, tous les amis d’Louis 

On s’a tèll’mé bieu amuseu en l’honneur des époux 
et tout a si bieu marcheu qu’on rit co tous les jous 

tra la la lalalalalala tra la la  lalalalalala, etc... 

 
2. Pou l’mariach du cron Louis  

avec euss’ Naiss chérie, 
on a v’nu pou m’inviteu, euj’ n’ai nieu pu arfuseu 

pou conduire les marieus,  
j’ai édosseu m’ pus belle jaquette 

eul maronne qu’eul Poloneu  
m’a fait pou les grandès fiettes 

 
3. Louis joyeux comme un roi,  
n’savoit nieu c’qui l’attèdoit 

i n’avoit que s’feum dé s’tiette, 
 non de cul qu’il ètoit biètte 

eul malheureux n’péssoit nieu  
qu’on li coupoit eune saqueu 

et Naïss li avoit pris eul pus biau pan de s’n’habit 
 

4. é l’vèyant d’alleu lainsi,  
nos n’arinnes pu su nos t’ni  
surtout qui perdoit l’devant 

é cantant l’marchr é huit temps 

arriveu devant l’mayeur,elle avoit gangneu s’gageure 
nos s’foutons co puss à rire,  
pou Louis, c’ètoit tant pire. 

 
5. Eul dînneu, doit-on vos l’dire ,a éteu des pu fameux 
surtout qu’ Louis , pauf’ satyre,de Naïss ètoit heureux 

s’il avoit vu s’queue d’aronde  
que s’feumme avoit dèmoli 

il aroit rougi de honte de s’vire arringeu lainsi 
 

6. eul morale de c’canchon chi ,  
euj mé va vos l’dire ichi 

Surtout fait’bieu attintion,  
jonnes filles et jonnes garchons 

http://www.youtube.com/watch?v=8fvFVMCjfU0
http://www.lariguette.org/mp3/CronLouisback.mp3

Ce qu’avant d’vos marieu  
n’faut nieu trop vos récontreu 
Car vos pories comme Louis  
pierd’eul pan d’vo bel habit 

EUL SAUVAGE 

(C’ ètoit in homme) 
Paroles et musique : Michel Lefèvre 

 
Ecoute : http://www.lariguette.org/mp3/Sauvage.mp3 

Backing : http://www.lariguette.org/mp3/Sauvageback.mp3 
 
 

I fé peu au m’ptit éfant 
Qui s’much’ cont ’euss maman 

Et on voit ses dés toutes blanques 
Quand i juwe avec euss s’langue 

I n’ peut nieu v’ni su l’kemin 
Deux grosses kin-nes  louy’tent  ses  mains 

Et il eut là, louyeu comme in tcheu 
Pasqu’i rêve de liberteu 

 
I n’a nieu d’vie facile 

I n’a nieu d’prénom  co moinss de nom 
I n’a nieu d’pays  Ni  d’âge 

Pou nousautes c’eut n’eut foc qu’eul sauvage 
pierdu dé no m’ptit ville 

Pourtant c’ètoit in homme 
Pourtant c’ètoit in homme 

 
quand il a faim faut qu’il l’demande 
à un marin qui li rue  d’eul viande 

et il minche comme un affameu 
qui avoit longmé qui avoit mingeu 
On voit bien qui n’compréd nieu 
Pouqu’au s’qu’il eut prisonnieu 

pouqu’au s’qu’on l ’moute là é haut 
louyeu su’l’pont d’un vieux batiau 

 
I n’a nieu d’vie facile 

I n’a nieu d’prénom  co moinss de nom 
I n’a nieu d’pays  Ni  d’âge 

Pou nousautes c’eut foc qu’eul sauvage 
pierdu dé no m’ptit ville 

Pourtant c’ètoit in homme 
Pourtant c’eut in homme 

 
 
 

http://www.lariguette.org/mp3/Sauvage.mp3
http://www.lariguette.org/mp3/Sauvageback.mp3

Vos'n' poveu nieu savoir. 

(E Evrart/Michel Lefèvre) 
 

Ecoute : http://www.youtube.com/watch?v=L5yTu7FqorI  
 

1 
 

Vos' n'poveu nieu savoir,si vos'êtes ètrangeu 
Chau que çà'r'présente pour mi de d'alleu vir'Gouyasse 

Danseu avec euss'feumme,eul sam'di d'eul ducasse 
èt d' séti d'binésteu,des larmes tavau ses yeux 

 
2 
 

Vos'n'saries nieu comprenne chau qui-z-ont édureu 
Tous les Athois comme mi,pèdant les années d'guerre 
L'quat'ièmme sam'di d' aoutte, i avoit bieu pou braire 

de n'pus povoir dalleu vire nos geïants van'seu 
 

3 
 

Meu sitôt libèreus, n'a nieu fallu longmé 
on a sorti Gouyasse pou dèrouyeu ses gambes 

i n'aroit manqueu qu'çà qu'il attrapiche des crampes 
èt de n'pus l'avoir vu pèdant chinq'ans:j'ai brai 

 
4 

 
J'ai brai ,i a deux ans,à tois heures eul'sam'di 

pasque sans rèflèchi,j'avois commis l'imprudence 
au moumé d'eul ducasse de parti é vacances 

J'ai jureu qu'l'expèrience avoit suffi 
 

5 
 

Comme euj'n'ai qu'eune parole,c'eut pou çà qu'tout mèt'nant 
chaque année,à l'mînme plache,euj'mé va vire Gouyasse 
ça n'cange rieu grand cause puisque de 'l'vir' qui passe 

euj'sus tèll'mé binésse que j'brai comme in éfant. 
 
 

 

http://www.youtube.com/watch?v=L5yTu7FqorI

